
080. MBOK RANDHA

Wis Nduk…Cah Ayu! Simbok mau oleh kabar lho! Nek si Andhe-Andhe Nglumut golek pacar alias jodho. Kowe kudu mangkat ndaftar. Tikete terbatas je. Limited edition. Tak gawani kartu ATM siji nanging ora rebutan, ya? Cukup wis. Neng Istora Senayan.



KABEH KLETHING KATON PADA BUNGAH.

081. KLETHING KUNING

Mbok,lha aku piye? Kan aku anake Simbok.

082. KLETHING ABANG

Heh, kowe ki neng omah wae karo simbok. Rasah melumelu. Mbok deloken apa kowe ki ayu? Kowe ki mung sedulur we tiri.

083. MBOK RANDHA

Hussh ora ngono (ngelus klething kuning). ngene-ngene adhimu. Iya nduk…, kowe neng ngomah karo simbok wae, ya?



KLENTING KUNING NGGRESULA.

084. KLETHING ABANG

Yo wis, Mbok aku karo adhi-adhiku mangkat dhisik ya.

085. MBOK RANDHA

Yo wis ngati-ngati, ya Ndhuk.

PARA KLENTING METU SAKA PANGGUNG BEBARENGAN MUSIK SORA. PANGGUNG KOSONG.



BABAK III ING TLAGA

YUYU KANGKANG MLEBU PANGGUNG SINAMBI NJOGEDNJOGED, KAIRING MUSIK DANCE.

086. YUYU KANGKANG


(logat madura) Aduh… aduh…Oh…pantesan! Kesel tenan aku. Wah aku arep takon karo sutradara iki. Kok aku dadi yuyu, kamangka aku ki bagus ora kalah karo Pasha. ( hhuuuu—teriakan penonton)

